
O‘ZBEKISTONDA QAYTA 
TIKLANUVCHI ENERGIYA 

MANBALARIDAN 
FOYDALANISHI ASOSIDA 

BARQAROR RIVOJLANISHGA 
ERISHISH

Abdullayev Elyorbek Odiljon o‘g‘li
Islom Karimov nomidagi Toshkent davlat texnika 

universiteti tadqiqotchisi
Annotatsiya: Mazkur maqolada barqaror iqtisodiy rivojlanish maqsadlarini amalga oshirish uchun QTE manbalaridan 
foydalanish zaruriyati asoslangan. QTE manbalaridan foydalanishning anaʼnaviy energiyaga nisbatan afzalliklari va kam-
chiliklari aniqlangan. O‘zbekistonda qayta tiklanuvchi energiyadan foydalanish ko‘lamini oshirish uchun taklif va tavsiyalar 
ishlab chiqilgan.

Kalit so‘zlar: qayta tiklanuvchi energiya, energetika siyosati, moliyaviy rag‘batlantirish, milliy energetika strategiyasi, 
tarmoq integratsiyasi, energiya loyihalari, barqaror rivojlanish, “yashil” energiya.
Abstract: This article is based on the need to use renewable energy sources to achieve the goals of sustainable economic 
development. The advantages and disadvantages of using renewable energy sources compared to traditional energy are 
identified. Proposals and recommendations have been developed to increase the use of renewable energy in Uzbekistan.

Key words: renewable energy, energy policy, financial incentives, national energy strategy, grid integration, energy proj-
ects, sustainable development, green energy.
Аннотация: В основе данной статьи лежит необходимость использования возобновляемых источников энергии 
для достижения целей устойчивого экономического развития. Выявлены преимущества и недостатки использо-
вания источников ВИЭ по сравнению с традиционной энергетикой. Разработаны предложения и рекомендации по 
увеличению использования возобновляемых источников энергии в Узбекистане.

Ключевые слова: возобновляемая энергетика, энергетическая политика, финансовые стимулы, национальная 
энергетическая стратегия, сетевая интеграция, энергетические проекты, устойчивое развитие, зеленая энергетика.

K I R I S H
Qayta tiklanuvchi energiya (QTE) manbalaridan foydalanish ko‘lami va maqsadga muvofiqligi, birinchi 

navbatda, anʼanaviy energiya texnologiyalari bilan solishtirganda ularning raqobatbardoshligi va iqtisodiy 
samaradorligi bilan belgilanadi. QTEning asosiy afzalliklari qazib olinadigan yoqilg‘ida ishlaydigan tizimlardan 
farqli o‘laroq, resurslarning amalda tugamasligi, deyarli hech qanday operatsion xarajatlar va atrof-muhitga 
zararli moddalarning chiqarilishini oldini oladi.

Dunyoning ko‘pgina mamlakatlarida milliy iqtisodiyotlar tarkibida QTE manbalaridan foydalanish imkoni-
yatlariga qiziqish ortib bormoqda, bularning barchasi bir qator obyektiv sabablar bilan bog‘liq:

Birinchidan, QTE manbalari maʼlum texnik-iqtisodiy ko‘rsatkichlar bo‘yicha avtonom energetika tizimlari 
uchun samarali energiya manbasiga aylanadi, qimmatbaho import qilinadigan yoqilg‘idan foydalanadigan anʼa-
naviy energiya manbalariga nisbatan tejamkor va ekologik tozadir; 

Ikkinchidan, QTEdan foydalanish nafaqat iqtisodiy, balki ijtimoiy yoki ekologik mezonlarga asoslanadigan 
ijtimoiy samaralari kuzatiladi. 

Qayta tiklanuvchi avtonom energiya manbalaridan foydalanish orqali mamlakatlar aholisining hayot sifatini 
sezilarli darajada yaxshilashga imkoniyatlar yaratiladi;

Ushbu holatlardan kelib chiqib, O‘zbekiston Respublikasida ham QTEdan foydalanish ko‘lamini oshi-
rishga qaratilgan keng ko‘lamli islohotlar amalga oshirilmoqda. O‘zbekiston Respublikasi Prezidentining 
“2022–2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi 2022-yil 28-yan-
vardagi PF-60-son farmonida “2026-yilga qadar QTE manbalari ulushini 25 foizga yetkazish evaziga yiliga 
qariyb 3 milliard kub metr tabiiy gazni tejash” [1] bo‘yicha belgilab berilgan. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

58 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

Mazkur holatlarni inobatga olganda, muqobil energiyani rivojlantirishning samaradorligini oshirish orqali 
barqaror rivojlanishga erishishga qaratilgan ilmiy tadqiqotlarni olib borishga yuqori ahamiyat qaratish talab 
etiladi. 

A D A B I Y O T L A R  T A H L I L I
Yaqin kelajakda QTE manbalarining roli global miqyosda sezilarli darajada oshib bormoqda. Rivojlangan 

davlatlar va xalqaro tashkilotlar tomonidan jahon va uning mintaqalarida energetikani rivojlantirishning uzoq 
muddatli istiqbollari yuzasidan keng tadqiqotlar olib borilmoqda. 

QTE – bu to‘ldirish yoki qayta ishlab chiqarish va qayta tiklash qobiliyatini namoyon qiluvchi, foydalanish 
bilan tugatib bo‘lmaydigan energiya QTE sifatida qaraladi. QTE turli manbalardan turli usullardan energiyaning 
turli shakllarini yig‘ish orqali ishlab chiqarilishi mumkin. Qayta tiklanuvchi manbalardan baʼzilari quyosh, shamol, 
biomassa, gidroelektr, geotermal, suv oqimi va boshqalar [2].

21-asrning o‘rtalariga kelib, dunyo energiya talabining taxminan 45% quyosh massivlari bilan taʼminlanishi 
mumkin. Holbuki, quyosh nurlanishidan hosil bo‘lgan elektr energiyasi bir qancha sanoat va maishiy ehtiyo-
jlarga xizmat qilishi mumkin [3].

Xalqaro tadqiqotlarda QTE manbalaridan foydalanish tarmoq va sohalar bo‘yicha turlicha yo‘nalishlarda 
o‘rganiladi. Iqtisodiyot sohalarida esa asosan QTEdan foydalanishning energiya tejamkorligiga erishishga 
qaratilgan yo‘nalishlarda tadqiqotlar olib borilsa, so‘nggi yillarda makroiqtisodiy nazariyalarga tayangan holda 
barqaror rivojlanishning ustuvor yo‘nalishi sifatida qaralmoqda.

Jumladan, Kasperowicz R. va boshqalar tadqiqotlarida 1995-2016-yillarda Yevropaning 29 davlatida anʼa-
naviy ishlab chiqarish funksiyasi doirasida QTE isteʼmoli va iqtisodiy o‘sish o‘rtasidagi uzoq muddatli muno-
sabatlarni o‘rganilgan. Tadqiqotlar natijalariga ko‘ra QTEdan global tovar sifatida iqtisodiy o‘sish jarayonida 
foydalanish katta ahamiyatga ega bo‘lib, qayta tiklanuvchi manbalarni rag‘batlantirish siyosati iqtisodiy o‘sishni, 
qayta tiklanuvchi manbalarni ko‘paytirishni va issiqxona gazlari (IG) chiqindilarini kamaytirishni taʼminlashi va 
barqaror rivojlanishning muhim maqsadlarini taʼminlashi asoslangan [4].

Chen Y. va boshqalar tomonidan Norvegiya, Yangi Zelandiya va Kanadaning ikkita provinsiyasida QTE 
narxlari va iqtisodiy o‘sish o‘rtasidagi dinamik sabab-oqibat munosabatlarini o‘rganilgan. Olingan empirik nati-
jalar QTE narxlari va iqtisodiy o‘sish o‘rtasida vaqtga bog‘liq sabab-oqibat munosabatlarining ijobiy korrelyatsi-
yasi mavjudligini tasdiqlagan[5].

QTE isteʼmoli tanlangan mamlakatlarning 58 foizida iqtisodiy o‘sishga ijobiy taʼsir ko‘rsatishini M. Shahbaz 
va boshqalar tadqiqotlarida asoslanadi. Mazkur holatdan kelib chiqib, tadqiqotchilar xalqaro hamkorlik agent-
liklari, energiya tashkilotchilari, hukumatlar va tegishli organlar ushbu iqtisodiyotning ko‘pchiligida past uglerodli 
o‘sish uchun QTE sarmoyasini oshirishga birgalikda harakat qilishlari kerakligini asoslaganlar [6].

E. Dogan va boshqalar tadqiqotlarida esa 1990-yildan 2010-yilgacha bo‘lgan maʼlumotlarga asoslangan 
holda iqtisodiy natijalar yaqin muddatlarda emas, balki uzoq muddatlarda iqtisodiy o‘sishga yuqori taʼsir eti-
shishi mumkinligini asoslaganlar [7].

So‘nggi yillarda O‘zbekiston olimlari tomonidan ham bu borada keng tadqiqotlar olib borilmoqda. Jum-
ladan, A.E. Imamov, E.Z. Imamov, X.N. Karimovlar tadqiqotlarida “yashil energiyani” ishlab chiqarish va undan 
samarali foydalanish bo‘yicha O‘zbekiston Respublikasida amalga oshirilayotgan islohotlar tahlil qilingan va   
QTEdan samarali foydalanilgan tadbirkor va aholiga beriladigan imkoniyatlar ko‘rib chiqilgan [8].

QTE manbalaridan foydalanishning huquqiy jihatlari D. R. Sodiqova, F. Raxmatov [9] ekologik siyosatning 
muhim yo‘nalishlari sifatida Q. O. Allanazarov, K. X. Omonov [10] tadqiqotlarida ko‘rib o‘tilgan. 

B.U. Urishe asoslangan lokal energiya tizimlarining samaradorligini aniqlash bo‘yicha tadqiqotlar olib 
borgan [11].

S.S. Buzrukxanov tomonidan QTE manbalaridan sanoatda samarali foydalanish, ularni iqtisodiy va ijtimoiy 
samaradorligini oshirish bo‘yicha keng ko‘lamli tadqiqotlar olib borganlar [12]. 

Yuqoridagi tadqiqot natijalaridan kelib chiqqanda, mazkur sohadagi ustuvor tadqiqot yo‘nalishlari energi-
yaning iqtisodiy o‘sishni taʼminlash, uglevodorodli energiya olish tizimini sezilarli va ortib borayotgan salbiy taʼ-
siri, shuningdek, yoqilg‘i-energetika resurslarining cheklangan zaxiralaridan samarali foydalanish bilan bog‘liq 
tadqiqotlardir. Shu munosabat bilan, kelajakda ekologik toza va QTE manbalaridan foydalanishga o‘tish bilan 
energetika tuzilmasini tubdan qayta qurishni taqozo etadi. 

T A D Q I Q O T  M E T O D O L O G I YA S I
Mazkur tadqiqotda barqaror iqtisodiy rivojlanish maqsadlarini amalga oshirish uchun QTE manbalaridan 

foydalanish zaruriyati ilmiy adabiyotlarni ko‘rib chiqish asosida aniqlanadi. QTE manbalari asosida energiya 
olish holati statistik tahlil qilinadi. Qiyosiy tahlildan foydalangan holda anʼanaviy va QTE manbalaridan foyda-
lanishning afzalliklari aniqlanadi. 

T A H L I L  V A  N A T I J A L A R
Jahon hamjamiyati barqaror rivojlanishga o‘tish zarurligini tan olmoqda. Buning asosiy yo‘nalishlari esa 

bir tomondan, iqtisodiy o‘sishni va odamlarning turmush darajasini oshirish bo‘lsa, boshqa tomondan, inson 
faoliyatining atrof-muhitga salbiy taʼsirini imkon qadar kamaytirishga erishishdir. Barqaror rivojlanishga o‘tishda 
yangi energiya texnologiyalari va energiya manbalari, shu jumladan QTE manbalari muhim o‘rin tutadi.

QTE manbalarini rivojlantirishning asosiy omillaridan biri ulardan foydalanishning ekologik tozaligidir. 
Quyosh energiyasini hisobga olgan holda, u ekologik jihatdan eng toza hisoblanadi, chunki quyosh elektr stan-
siyalarining ishlashi natijasida atmosferaga zararli moddalar chiqarilmaydi. 

O‘zbekiston quyosh nurlari ko‘p bo‘lganligi sababli quyosh energiyasidan foydalanish salohiyatiga ega 
bo‘lganligi sababli asosiy eʼtiborni aynan QTEning ushbu turiga qaratgan. 

O‘zbekistonda energiya majmuasini diversifikatsiya qilish va milliy tarmoqda muqobil va QTE manbala-
rining ulushini oshirish bo‘yicha ko‘plab islohotlar amalga oshirilmoqda. “Yashil” energiya siyosati doirasida 
investitsiyalarni jalb qilish uchun meʼyoriy-huquqiy bazani yaratish, tadbirkorlik va aholi uchun turli imtiyozlar 
tizimini ishlab chiqish kabilar shular jumlasidandir. Amalga oshirilgan chora-tadbirlar natijasida QTE man-
balarida elektr energiya ishlab chiqarish o‘sib bormoqda(1-jadval). 

1-jadval: O‘zbekistonda QTE manbalarida elektr energiyasi ishlab chiqarish, mln. kVt. soat

Nomi 2015 2016 2017 2018 2019 2020 2021 2022 

Quyosh elektr stansiyalari tomonidan ishlab 
chiqarilgan elektr energiyasi 0,003 0,3 0,7 0,2 0,1 0,03 49,0 435,8

Shamol elektr stansiyalari tomonidan ishlab 
chiqarilgan elektr energiyasi - - - - 15,5 - 1,2 -

Quyosh elektr stansiyalari tomonidan ishlab chiqarilgan elektr energiyasi 2015-yilda 0,003 mln. kVt/soatni 
tashkil etgan bo‘lsa, 2022-yilda 435,8 mln kVt/soatni tashkil etgan. Quyosh energiyasidan foydalanish bo‘yicha 
asosiy islohotlar 2021-yildan boshlanganligini inobatga olganda bir yilda qariyb 400 mln. kVt/soatlik quvvatlar 
ishga tushirilganligi ahamiyatli.

O‘zbekistonda quyosh energiyasidan, xususan, sanoat korxonalarida foydalanishning strategik yo‘nalish-
larini ishlab chiqishda mamlakatning energiyaga bo‘lgan ehtiyoji, iqtisodiy maqsadlari va ekologik jihatlarini 
hisobga olgan holda ko‘p qirrali yondashuv nazarda tutiladi. 

QTE manbalariga asoslangan energetika tizimlaridan foydalanishda energiya xavfsizligining yuqori dara-
jasiga erishishning eng samarali yo‘nalishi hisoblanadi. Mintaqaning o‘z energiya resurslari bilan taʼminlan-
ganlik darajasi energiya xavfsizligiga tahdidlarga moyillikning asosiy omillaridan biridir. Aynan gidroenergetika, 
quyosh va shamol energiyasi kabi mahalliy energetika resurslarini o‘zlashtirish alohida hududlarning energetik 
mustaqilligi va xavfsizligini oshirish imkonini beradi. Ushbu holatlardan kelib chiqqan holda qayta tiklanuvchi 
energetika sohasidagi loyihalarni amalga oshirishda anʼanaviy energiya tizimlariga nisbatan bir qator afzalliklari 
mavjud. 2-jadvalda qayta tiklanuvchi va anʼanaviy energiya manbalariga asoslangan energiya taʼminoti tizimla-
rining qiyosiy tahlili amalga oshirilgan.

2-jadval: Qayta tiklanuvchi va anʼanaviy energiya manbalariga asoslangan energiya taʼminoti tizimlarining qiyosiy 
tahlili 

Omillar QTE anʼanaviy energiya

Atrof-muhitga 
taʼsiri

Odatda energiya ishlab chiqarish jarayonida 
kamroq issiqxona gazlari emissiyasini keltirib 
chiqaradigan atrof-muhitga kamroq taʼsir qiladi

Havo va suvning ifloslanishiga hissa qo‘shishi va 
uzoq muddatli ekologik oqibatlarga olib kelishi 
mumkin bo‘lgan qazib olinadigan yoqilg‘i yoki atom 
energiyasini o‘z ichiga olishi mumkin

Barqarorlik
ular tabiiy ravishda to‘ldiriladigan resurslarga 
tayanib, resurslarning tugashi xavfini 
kamaytiradiganligi sababli barqarorroq hisoblanadi

Resurs mavjudligi bilan bog‘liq muammolarga 
duch kelishi mumkin, ayniqsa qazilma yoqilg‘i 
zaxiralari cheklangan bo‘lsa

Narx 

QTE infratuzilmasi uchun dastlabki xarajatlar 
yuqori bo‘lishi mumkin, ammo davom etayotgan 
operatsion xarajatlar ko‘pincha past bo‘ladi. 
Texnologiyaning rivojlanishi qayta tiklanuvchi 
manbalarni raqobatbardoshroq qiladi

Xarajatlarga qazib olinadigan yoqilg‘i narxining 
o‘zgarishi va atom energetikasi infratuzilmasining 
murakkabligi taʼsir qilishi mumkin

Ishonchlilik 
va chidamlilik

Ishonchlilik quyosh va shamol uchun ob-havo 
sharoitlariga bog‘liq, ammo energiyani saqlash 
kabi texnologiyalar tarmoq barqarorligini 
yaxshilaydi

Yadro va qazib olinadigan yoqilg‘iga asoslangan 
tizimlar odatda ishonchliroq, ammo tabiiy ofatlar 
yoki taʼminot zanjiri uzilishi paytida qiyinchiliklarga 
duch kelishi mumkin

Masshtablilik
kichik, markazlashmagan tizimlardan yirik 
kommunal miqyosdagi o‘rnatishlarga osonlik bilan 
o‘lchov qilinishi mumkin

Atom elektr stansiyalari va yirik yoqilg‘i energetika 
obyektlari miqyosda cheklovlarga ega bo‘lishi 
mumkin va katta investitsiyalarni talab qilishi 
mumkin

Energiya 
mustaqilligi

energiya manbalarini diversifikatsiya qilish va 
import qilinadigan yoqilg‘iga bog‘liqlikni kamaytirish 
orqali energiya mustaqilligiga hissa qo‘shish

 yoqilg‘i importiga qaramlilik energiya xavfsizligiga 
taʼsir qilishi mumkin

Texnologik 
yutuqlar

Quyosh, shamol va energiyani saqlash 
texnologiyalarining jadal rivojlanishi samaradorlik 
va iqtisodiy samaradorlikni oshirishga yordam 
beradi

qazib olinadigan yoqilg‘i uchun uglerodni ushlash 
va saqlash va yadroviy energiya uchun ilg‘or 
reaktor konstruksiyalari kabi toza texnologiyalarni 
rivojlantirish uchun davomli tadqiqotlar zarur

Hukumat 
siyosati va 
imtiyozlari

Ko‘pincha farzand asrab olishni rag‘batlantirish 
uchun qo‘llab-quvvatlovchi siyosatlar, subsidiyalar 
va rag‘batlardan foyda ko‘radi

Siyosat turlicha bo‘lishi mumkin va rag‘batlarga 
geosiyosiy omillar taʼsir qilishi mumkin

Umuman olganda qayta tiklanuvchi va anʼanaviy energiya manbalarini tanlashda ekologik, iqtisodiy, ijti-
moiy va texnologik omillarni inobatga olish talab etiladi. Optimal energiya aralashmasi mintaqaviy xususiyatlar, 
siyosat asoslari va rivojlanayotgan texnologik landshaftlarga qarab farq qilishi mumkin.

X U L O S A  V A  T A V S I YA L A R
O‘zbekistonda QTEdan foydalanish ko‘lamini oshirish uchun quyidagilarni amalga oshirish maqsadga 

muvofiq:
O‘zbekistonda quyosh va shamol resurslaridan toza energiya ishlab chiqarish bo‘yicha yuqori salohiyatga 

ega. O‘zbekistonda QTE manbalaridan foydalanish strategiyalarini ishlab chiqishga 2017-yildan keyin eʼtibor 
qaratildi. O‘zbekiston Respublikasida  Barqaror rivojlanish maqsadlari bo‘yicha ham strategik yo‘nalishlar qabul 
qilinmoqda. Mazkur strategiyalarni ishlab chiqishda QTE manbalaridan foydalanish ko‘lamini oshirish bo‘yicha 
aniq “yo‘l xaritalari” hududlar imkoniyatlari va sharoitlarini hisobga olingan holda ishlab chiqilishi lozim. 

O‘zbekistonda Quyosh fotoelektr stansiyalarni barpo etish va ularda energiya quvvatlarini oshirish bo‘yicha 
xalqaro kompaniyalar bilan keng ko‘lamli loyihalar amalga oshirilmoqda. Mazkur yo‘nalishlardagi faoliyatni ken-
gaytirish uchun xalqaro tashkilotlarning barqaror rivojlanish maqsadlarida amalga oshirilayotgan grant mab-
lag‘laridan foydalanish va hamkorlik mexanizmlarini ishlab chiqish talab etiladi. 

O‘zbekiston Respublikasi Vazirlar Mahkamasi tomonidan QTE manbalaridan energiya ishlab chiqaruv-
chilarni, shuningdek, QTE manbalarining qurilmalarini ishlab chiqaruvchilarni davlat tomonidan qo‘llab-quv-
vatlashga, QTE manbalaridan ishlab chiqariladigan energiya bozorida narx va tarif siyosatiga doir masalalarni 
hududlar bo‘yicha belgilash amaliyotini kiritilishi maqsadga muvofiq. Sababi, quyosh va shamol energiyasidan 
foydalanish imkoniyatlari barcha hududlar bo‘yicha turlichadir. 

QTE texnologiyalari va loyihalarni boshqarish bo‘yicha mahalliy ishchi kuchining malakasini oshirish uchun 
o‘quv dasturlari va taʼlim tashabbuslari amalga oshirilishi lozim. Aholiga QTEning afzalliklari haqida maʼlumot 
berish, ularning ijobiy idrokni rivojlantirish uchun OAVlarida keng ko‘lamli PR tadbirlarini amalga oshirish 
maqsadga muvofiqdir. Shuningdek, sanoat sohalarida QTE loyihalariga mahalliy va xorijiy investitsiyalarni faol 
jalb qilish uchun investitsiya forumlari va qulay investitsiya muhitini yaratishga qaratilgan siyosati amalga oshi-
rilishi lozim. 

Ushbu tavsiyalarni amalga oshirish orqali O‘zbekiston QTE manbalarini keng qo‘llash uchun qulay muhit 
yaratib, energiya xavfsizligi, iqtisodiy o‘sish va ekologik barqarorlikka hissa qo‘shishi mumkin.

